ÚTSKRIFT ÚR FUNDARGERÐARBÓK

BYGGÐARRÁÐS HÚNAÞINGS VESTRA.

455. fundur byggðarráðs Húnaþings vestra haldinn mánudaginn 18. september 2006 kl. 10:00 á skrifstofu sveitarstjóra.

Dagskrá:
1. Viðræður við fulltrúa Fasteignafélagsins Borgar ehf.

2. Málefni Leikskóla. Viðræður við leikskólastjóra og forstöðumann tæknideildar.

3. Drög að gjaldskrá fyrir hreinsun og losun rotþróa í Húnaþingi vestra 2006.

Afgreiðslur:
1. Til fundar með byggðarráði eru mætt Karl Sigurgeirsson og Valgerður Kristjánsdóttir fulltrúar Fasteignafélagsins Borgar ehf. Greindu þau byggðarráði frá fyrirhuguðum kaupum félagsins á húseign Sparisjóðs Húnaþings og Stranda að Hvammstangabraut 5 á Hvammstanga. Kaupin eru með fyrirvara um að Húnaþing vestra leigi húsnæðið undir stjórnsýslu sveitarfélagsins. Lögðu þau fram drög að leigusamningi um leigu sveitarfélagsins á húsnæðinu. Sveitarstjóra falið að leggja drög að nánari útfærslu á kaupréttarákvæði.
2. Forstöðumaður tæknideildar og leikskólastjóri eru mætt til fundarins. Farið yfir undirbúning að opnun leikskóladeildar í Félagsheimilinu Víðihlíð m.a. gerð leigusamnings, girðingu umhverfis lóð, leiktæki o.fl. Einnig kynnt tilboð Víðigerðis ehf. í skólamáltíðir fyrir leikskóladeildina. Sveitarstjóra og leikskólastjóra falið að leggja drög að þjónustusamningi við Víðigerði ehf. um skólamáltíðir. Byggðarráð samþykkir að fela tæknideild að leita eftir samningum við verktaka um byggingu sökkuls og plötu viðbyggingar við Leikskólann Ásgarð.
3. Lögð fram drög að gjaldskrá fyrir hreinsun og losun rotþróa í Húnaþingi vestra 2006. Byggðarráð samþykkir gjaldskrána með 4,5% hækkun frá árinu 2005.

Samþykkt að taka á dagskrá:

4. Fram lagt bréf frá Ágústi F. Jakobssyni þar sem hann biðst lausnar frá sveitarstjórnarstörfum frá og með 18. september 2006 til 1. júlí 2008, sbr. 1. mgr. 39. gr. Samþykktar um stjórn og fundarsköp Húnaþings vestra. Samþykkt að vísa erindinu til afgreiðslu sveitarstjórnar.
5. Farið yfir atriði sem fulltrúar Húnaþings vestra munu kynna fyrir fjárlaganefnd Alþingis þann 26. september nk.
6. Byggðarráð samþykkir að næsti reglulegi fundur sveitarstjórnar verði haldinn 5. október nk. í stað 12. október nk.
Fundargerð upplesin og samþykkt.

Fundi slitið kl. 12:10.
Oddur Sigurðarson(sign.),

